&2
Wy

Paneli keshilledhenes pér té drejtat e njeriut

Building D, UNMIK HQ, Prishtiné/Kosové | E-mail: hrap-unmik@un.org | Tel: +381 (0)38 504-604, ext. 5182

MENDIM
Data e miratimit: 13 maj 2011
Lénda nr. 20/08
Kabash Krasniqi
kundér

UNMIK-ut

Paneli késhillédhénés pér té drejta té njeriut, né seancén e mbajtur mé 13 maj 2011, né
praniné e anétaréve vijues:

z. Marek NOWICKI, kryesues
z. Paul LEMMENS
znj. Christine CHINKIN

Té ndihmuar nga
znj. Anila PREMTI, ushtruese e detyrés sé zyrtares ekzekutive

Pasi qé konsideruan ankesén e lartpérmendur, té parashtruar né pajtim me nenin 1.2 té
Rregullores s& UNMIK-ut nr. 2006/12 pér themelimin e Panelit késhillédhénés pér té
drejta té njeriut, té datés 23 mars 2006,

Pas shqyrtimit, konstaton gjetjet dhe rekomandimet vijuese:

I. PROCEDURAT PARA PANELIT

1. Ankesa éshté parashtruar mé 3 korrik 2008 dhe éshté regjistruar mé 4 korrik 2008.
Né procedurat para Panelit, ankuesi éshté pérfagésuar nga z. Teki Bokshi, avokat
nga Gjakova.

2. Meé 11 dhe 17 korrik 2008, si dhe mé 20 gusht 2008, ankuesi ia parashtroi Panelit
disa dokumente shtesé.

Paneli ia komunikoi ankesén Pérfagésuesit Special té Sekretarit t& Pérgjithshém
(PSSP) mé 23 tetor 2008, me géllim té marrjes sé komenteve t¢ UNMIK-ut pér
pranueshmériné dhe bazueshmériné e ankesés.

PSSP-ja ka dhéné komentet e veta mé 25 néntor 2008 lidhur me pranueshmériné
dhe bazueshmériné e ankeseés.

Mé 14 prill 2009, lidhur me rastin e ankuesit, Paneli morri kopjet e disa
dokumenteve nga Dhoma e Posagme e Gjykatés Supreme té Kosovés pér céshtjet
gé kané té béjné me Agjenciné Kosovare té Mirébesimit (Dhoma e Posacme).

Mé 23 prill 2009, Paneli ia rikomunikoi ankesén PSSP-sé sé bashku me
dokumentet e marra nga Dhoma e Posagme.

Mé 14 maj 2009, PSSP-ja parashtroi komente shtesé pér rastin.

Pérmes vendimit té datés 12 shtator 2009, Paneli shpalli ankesén si té pranueshme
pér pjesén gé ka té béjé me pérbérjen e Dhomés sé Posacme, dhe té papranueshme
pér pjesén e mbetur té ankesés.

Mé 8 tetor 2009, PSSP-ja parashtroi komentet e tij lidhur me bazueshmériné e
ankesés.

Komentet e PSSP-sé i jané komunikuar ankuesit mé 2 mars 2011. Ankuesi éshté
ftuar t’i parashtrojé komentet e veta, po qe se déshironte. Ankuesi dérgoi komentet
mé 1 prill 2011.

. FAKTET

Ankuesi éshté shtetas i Bosnjés dhe Hercegovinés, dhe jeton né Sarajeve.

Faktet relevante pér pjesén e ankesés qé éshté shpallur e pranueshme mund té
pérmblidhen si né vijim.

Ankesa ka té béjé me kontestin lidhur me té drejtén pronésore pér dy parcela té
tokés, ku njéra gjendet né Prishting, ndérsa tjetra né Pejé. Fillimisht kéto parcela
kané gené né pronési té Ndérmarrjes Shogérore (NSh) Shipad-Komerc,
ndérmarrje kjo me seli né Sarajevé dhe me degé né mbaré territorin e ish-
Jugosllavisé, duke pérfshiré edhe Kosovén. Pas pavarésimit t& Bosnjés dhe
Hercegovinés dhe miratimit pasues té legjislacionit né até vend lidhur me
transformimin e pronés shogérore né proné shtetérore dhe me privatizimin
ndérmarrjeve, Shipad-Komerc éshté transformuar né vitin 2001 né kompani
private, té quajtur “Shipad-Komerc JSC Sarajevo”.

Kompania e re ia ka shitur ankuesit dy pronat né fjalé, pérmes kontratave té
nénshkruara mé 31 korrik 2001 dhe té vértetuara nga Gjykata Komunale e
Sarajevés né té njéjtin vit.

Kur ankuesi né vitin 2003 tentoi té regjistrojé pronén né emér té vet né Kosove,
Agjencia Kosovare e Mirébesimit (AKM) pati vérejtje né kérkesat e ankuesit

pérmes letrave té datés 29 tetor 2003, dérguar Zyrés kadastrale né Prishtiné dhe
asaj né Pejé. Né bazé t&¢ AKM-sg, kéto prona ishin ende né pronési té Shipad-
Komerc, ndérmarrje shogérore kjo gé kishte degét e saj né Kosové. Rrjedhimisht,
AKM-ja argumentonte se pronat ishin né administrimin e saj dhe se nuk mund té
shiteshin.

Mé 14 gershor 2005, ankuesi parashtroi ankesé tek Dhoma e Posagme, pérmes sé
cilés kérkonte nga Dhoma e Posagme t’i urdhérojé AKM-sé té heqé cfarédo
ndalese apo kufizimi pér bartjen e pronés tek ai, si dhe t’i urdhérojé zyrat
kompetente kadastrale q€ t’i regjistrojné pronat n€ emér té€ tij. Ankuesi gjithashtu
ka kérkuar nga Dhoma e Posagme qgé té nxjerré njé ndalesé gjygésore kundér
AKM-sé me géllim té pérjashtimit té pronave né fjalé nga procesi i privatizimit té
NSh-ve.

Pérmes vendimit té datés 8 gershor 2006, Dhoma e Posagme refuzoi ankesén e
AKM-sé né bazé té asaj se kérkesa ka gené e parashkruar. Vendimi éshté marré né
pérbérje té ploté té Dhomés sé Posagme.

Pérmes aktgjykimit té datés 5 shkurt 2008, Dhoma e Posa¢gme nxori vendimin e
vet pér bazueshmériné e kérkesés pronésore. Dhoma e Posagcme konstatoi se dy
pronat né fjalé ishin nén administrim té AKM-sé né datén e kontratés sé blerjes
dhe se rrjedhimisht nuk kané gené lirshém té transferueshme. Pasi qé ankuesi nuk
déshmoi se kishte fleté poseduese té viefshme pér dy pronat, kérkesa pronésore e
tij éshté shpallur si e pabazé. Ky aktgjykim éshté nxjerré nga paneli i pérbéré prej
pesé gjyqtaréve.

Mé 7 prill 2008, ankuesi parashtroi kérkesé pér shqyrtim dhe njé ankesé kundér
vendimit té datés 5 shkurt 2008.

Pérmes vendimit té datés 22 prill 2008. Dhoma e Posacme refuzoi kérkesén e
ankuesit pér shqyrtim né bazé té asaj se paditési nuk ka paragitur ndonjé fakt té ri
vendimtar dhe relevant. Ky vendim éshté nxjerré nga Dhoma né pérbérje té ploté
prej pesé gjyqgtaréve.

Pérmes vendimit té vecanté té sé njéjtés daté, Dhoma e Posa¢cme e shpalli ankesén
té papranueshme né bazé té asaj se dispozitat, pérmes té cilave parashihej
mundésia pér ankesé, ende nuk kishte hyré né fugi. Po ashtu, ky vendim éshté
nxjerré nga Dhoma né pérbérje té ploté.

. THE COMPLAINT

Pér pjesén ku ankesa éshté shpallur e pranueshme, ankuesi argumenton se Dhoma
e Posagme nuk ka gené tribunal i “pércaktuar me ligj”, né kuptim t€ nenit 6 § 1 té
Konventés Evropiane pér té Drejta té Njeriut (KEDN]j). Ai ankohet pér faktin se
aktgjykimi i datés 5 shkurt 2008 é&shté nxjerré nga paneli i katér gjyqtaréve, ndérsa
legjislatura pérkatése parasheh se paneli duhet té pérbéhet prej pesé gjyqgtaréve.

Fushéveprimi i Iéndés para Panelit

Né parashtresat e tij pér bazueshméri, ankuesi jep argumente té tjera pér
géndrimin e tij se Dhoma e Posagme ka shkelur té drejtat e tij t¢ ndryshme
themelore, duke pérfshiré té drejtén pronésore dhe té drejtén né mjet té efektshém
juridik.

Né vendimin e tij té datés 12 shtator 2009, Paneli shpalli t¢ pranueshme vetém
ankesén “lidhur me pérbérjen e Dhomés s€¢ Posagcme t&€ Gjykaté€s Supreme”.
Fushéveprimi i rastit lidhur me bazueshméri éshté i pérkufizuar pérmes vendimit
té Panelit pér pranueshméri. Rrjedhimisht, Paneli nuk mund té shqyrtojé ankesa ét
ndryshme pérkitazi me procedurén para Dhomés sé Posagme apo me thelbin e
vendimit t& Dhomés sé Posacme (shih Paneli Késhillédhénés pér té Drejta té
Njeriut (PKDN]j), Todorovi¢, nr. 33/08, Mendimi i datés 15 prill 2011, § 22).

. Shkelja e pretenduar e nenit 6 8 1 té Konventés Evropiane pér té Drejta té

Njeriut

Argumentet e paléve

Ankuesi pretendon se vendimi pér padiné e tij éshté nxjerré nga paneli i katér
gjyqtaréve, dhe se paneli rrjedhimisht nuk ka gené i pérbéré né pérputhje me
ligjin. Edhe pse ankuesi i referohet Udhézimit administrativ nr. 2006/17, té datés
6 dhjetor 2006 pér ndryshimin dhe zévendésimin e Udhézimit administrativ té
UNMIK-ut nr. 2003/13 pér zbatimin e Rregullores s¢ UNMIK-ut nr. 2002/13 mbi
themelimin e Dhomés sé Posacme té Gjykatés Supreme té Kosovés pér céshtjet
lidhur me Agjenciné Kosovare té Privatizimit, duket se ankesa e tij né realitet
éshté e bazuar né Rregulloren e UNMIK-ut nr. 2002/13, té datés 13 gershor 2002
pér themelimin Dhomés sé Posacme té Gjykatés Supreme té Kosovés pér ¢éshtjet
lidhur me Agjenciné Kosovare té Privatizimit. Neni 3.1 i Rregullores s¢ UNMIK-
ut nr. 2002/13 parasheh gé “Dhoma e Posagme pérbehet prej panelit té& pesé

gjygtaréve [...]".

PSSP-ja argumenton se neni 3.1 i Rregullores s&é UNMIK-ut nr. 2002/13 parasheh
numrin e gjyqtaréve gé “do t€ punojné né Dhomén e Posagme”, dhe se nuk
pércakton pérbérjen e panelit gjaté mbajtjes sé seancave, shqyrtimit dhe gjaté
marrjes sé vendimit pér padité e ngritura né Dhomén e Posa¢me. PSSP-ja mé tej i
referohet nenit 13.3 té Udhézimit administrativ t¢ UNMIK-ut nr. 2006/17, i cili
parasheh se “kryetari i trupit gjykues mund t’ia caktojé shqyrtimin e padive dhe
ankesave paneleve t€ pérbéra prej tre gjyqtaréve”. Dispozita e fundit rregullon
pérbérjen e paneleve pér seanca dégjimore, shqyrtim dhe marrjen e vendimit pér
padi. Fjala “mund” tregon se nuk &shté e obligueshme qé kryetari i trupit gjykues
té caktojé panelin e pérbéré prej vetém tre gjyqtaréve. Neni 13.3 né fakt parasheh
minimumin e numrit té gjygtaréve, dhe nuk pérjashton gé paneli t¢ mund té
pérbehet prej katér gjyqtaréve, si¢ &shté rasti i1 ankuesit.

Vlerésimi i Panelit

Neni 6 8 1 i KEDNJ-sé né pjesén e tij relevante parasheh:

“Né pércaktimin e té drejtave dhe obligimeve qytetare...cdokush ka té drejté
né seancé gjyqésore té drejté dhe publike brenda njé kohe té arsyeshme nga
njé tribunal i pavarur dhe i paanshém, i themeluar sipas ligjit [...].”

Sic¢ ka konstatuar Gjykata Evropiane pér té Drejta té Njeriut, kushti gé tribunali
gjithmoné duhet t€ jeté 1 “themeluar me ligj” pasqyron parimin e sundimit t€ ligjit.
Formulimi “i themeluar sipas ligjit” mbulon jo vetém bazén ligjore pér vet
ekzistimin e “tribunalit”, por edhe, né€ mes té tjerash, pérbérjen e panelit pér ¢do
rast (shih GJEDNj, Buscarini kundér San Marinos, nr. 31657/96, vendim i datés 4
maj 2000; GJEDNj, Lavents kundér Letonisé, nr. 58442/00, aktgjykim i datés 28
néntor 2002, § 114).

Mosrespektimi nga tribunali i dispozitave té rregullave té organizmit té tij,
zakonisht rezulton me shkelje t& nenit 6 8 1 t¢ KEDNj-sé. Sipas praktikés
gjyqésore té Gjykatés Evropiane lidhur me kété céshtje, Paneli konsideron se ka
juridiksion pér marrjen e vendimit lidhur me respektimin e rregullave relevante.
Megjithaté, né pérputhje me parimin e pérgjithshém se gjykatat e Kosovés jané
pérgjegjése pér interpretimin e ligjit relevant té aplikueshém né Kosové, Paneli
mendon se duhet té kundérshtojé vlerésimin e gjykatave vetém né rastet kur ka
pasur shkelje flagrante té legjislacionit (shih GJEDNj, Lavents, cituar mé larté).

Duke iu kthyer rastit né fjalé, Paneli konstaton se né momentin kur Dhoma e
Posagme dorézoi aktgjykimin e saj, té datés 5 shkurt 2008, organizmi i saj ka gené
objekt i Rregullores s¢ UNMIK-ut nr. 2002/13, té datés 13 gershor 2002.  Neni
3.1 parasheh g€ Dhoma e Posagme &shté “e pérbéré prej pes€ gjyqtaréve, nga té
cilét tre jané gjyqtaré ndérkombétaré dhe dy do té jené gjyqtaré gé jané banor té
Kosovés”. Neni 9.2 parashihte qé “vendimet ¢ Dhomés sé Posagme né rastet kur
vendimi merret né bazé té nenit 4.1 [...] kané nevojé pér votén e sé paku tre (3)
gjyqtaréve”.

Rregullorja e UNMIK-ut nr. 2002/13 nuk ka paraparé mundésiné e caktimit té
paneleve me mé pak se pesé gjyqtaré, pérvec pér grumbullimin e déshmive apo
pér seancat dégjimore. Lidhur me aktivitetet e tilla procedurale, neni 8.2 parasheh
qé¢ “Dhoma e Posagme mund té delegojé grumbullimin e déshmive dhe/apo té
mbajtjen e seancave panelit gé do té pérbéhej prej jo mé pak se dy anétaréve té
saj, njéri prej té ciléve é&shté gjygtar ndérkombétar. Pér rastet kur shuma e
kontestuar nuk kalon dhjeté mijé euro (10000 €), Dhoma e Posagme mund ta
delegojé vetém njé gjykatés”. Vendimi pér padiné qartazi nuk &shté paraparé né
klauzolén e delegimit té nenit 8.2.

Rregullorja e UNMIK-ut nr. 2002/13 éshté plotésuar pérmes akteve nénligjore. Né
pajtim me nenin 7 té Rregullores s¢ UNMIK-ut nr. 2002/13, éshté kompetencé e
PSSP-s¢ qé t& “shpall rregullat pér zbatimin e procedurés para Dhomés sé
Posagme pérmes l€shimit t€ Urdhéresés administrative”. Né momentin kur Dhoma
e Posacme ka dorézuar aktgjykimin e saj pér rastin e ankuesit, kéto rregulla
parashiheshin né Rregulloren e UNMIK-ut nr. 2006/17, té datés 17 dhjetor 2006
pér ndryshimin dhe zévendésimin e Urdhéresés administrative nr. 2006/17 pér
ndryshimin dhe zévendésimin e Urdhéresés administrative nr. 2003/13 pér

zbatimin e Rregullores s&¢ UNMIK-ut nr. 2002/13 mbi themelimin e Dhomés sé
Posacme té Gjykatés Supreme té Kosoveés lidhur me c¢éshtjet qé kané té béjné me
Agjenciné Kosovare té Privatizimit. Si¢ cek PSSP-ja me té drejté, neni 13.3 i késaj
Urdhérese administrative, ka paraparé qé “kryetari i trupit gjykues mund t’ia
caktojé€ shqyrtimin e padive dhe ankesave paneleve té pérbéra prej tre gjyqtaréve”.
E njéjta dispozité thoshte se “t€ gjitha aktgjykimet apo vendimet t€ kétyre
paneleve miratohen me konsensus, dhe nése i njéjti nuk arrihet, ¢éshtja do t’i
dérgohej Panelit Dhomés sé Posagme né pérbérje té ploté”. Duke theksuar nenin
9.2 té Rregullores s& UNMIK-ut nr. 2002/13, neni 16.4 i Urdhéresés
administrative t¢ UNMIK-ut nr. 2006/17 parashihte qé “té gjitha aktgjykimet dhe
vendimet vendosen pérmes votés né favor té sé paku tre gjyqtaréve”.

Derisa Rregullorja e UNMIK-ut nr. 2002/13 nuk ka paraparé panele pé&r marrjen e
vendimeve, té pérbéra nga mé pak se pesé gjyqtaré, Urdhéresa administrative e
UNMIK-ut nr. 2006/17 ka paraparé njé gjé té tillé. Rrjedhimisht, pyetja e paré gé
parashtrohet éshté nése Urdhéresa administrative, duke lejuar krijimin e paneleve
prej mé pak se pesé gjyqtaréve, éshté né pérputhje me Rregulloren. Nése pérgjigja
éshté pozitive, pyetja tjetér qé shtohet éshté nése parashihen panelet e pérbéra prej
katér gjyqtaréve, sic ishte rasti te ankuesi.

Né shikim té paré, teksti i nenit 3.1 t& Rregullores s¢ UNMIK-ut nr. 2002/13
mund té duket i garté. Aty duket se parashihet njé panel i vetém né kuadér té
Dhomeés sé Posacme, i pérbéré prej pesé gjygtaréve. Numri i pesé gjyqtaréve do té
mund té interpretohej si numér i gjyqtaréve gé do té shqyrtonin secilin rast.
Rregulla e shumicés, e paraparé n€ nenin 9.2 sipas kétij interpretimi thjesht do t’1
referohej shumicés absolute né kuadér té panelit té pesé gjyqtaréve.

Megjithaté, ka elemente gé cojné né drejtim té interpretimit tjetér. Pasi gé Dhoma
e Posacme éshté njé entitet i vecanté brenda Gjykatés Supreme, kuptohet se
Rregullorja e UNMIK-ut nr. 2002/13 pércakton numrin e gjyqtaréve té Dhomés sé
Vecanté né kuptim té pérbérjes sé “panelit”. Fjala “panel” né fakt mund té
kuptohet se i referohet panelit té vecanté brenda Gjykatés Supreme dhe,
rrjedhimisht, pérbérjes sé Dhomés sé Posagcme si té tille. Pér mé tepér,
dispozita ku thuhet se kérkohet “vota né favor” e s€ paku tre gjyqtaréve pér
miratimin e aktgjykimit né fakt nuk i shton asgjé rregullés sé zbatueshme né
pérgjithési, nése Dhoma e Posagme gjithmoné do t€ duhej t’i mbajé shqyrtimet me
pesé gjyqtaré. Nga ana tjetér, rregulla e shumicés prej “tre gjyqtaréve” merr
domethénie té vecanté, nése kuptohet se Dhoma e Posagme po ashtu mund té
mbajé seanca me mé pak se pesé gjyqtaré pér ndonjé rast. Sipas interpretimit gé
rregulla parasheh numrin absolut minimal té gjyqgtaréve té nevojshém pér
miratimin e c¢farédo vendimi pér rastin né fjalé, pavarésisht numrit té gjyqtaréve
gé merren me rastin.

Duke marré parasysh dykuptimésiné e formulimit té nenit 3.1 té Rregullores sé
UNMIK-ut nr. 2002/13, Paneli konsideron se réndési e posagme duhet t’i
kushtohet ményrés se si éshté interpretuar kjo dispozité nga autoritetet kompetente
pér zbatimin e tyre. Pikésépari vet PSSP-ja nuk ka paré pengesé né nenin 3.1 me
rastin e miratimit t€ “rregullave pér zbatimin e procedurés” né formé té udhézimit
administrativ, ku parashiheshin panelet brenda Dhomés sé Posacme, té pérbéré
prej mé pak se pesé gjyqgtaré. Pér mé tepér, rasti né fjalé tregon se Dhoma e

Posagme po ashtu konsideron se rasti mund té shqyrtohet nga paneli i pérbéré prej
mé pak anétaréve se numri i ploté i paraparé i anétaréve té Dhomés sé Posagcme.
Interpretimi i nenit 3.1 nga Dhoma e Posagme éshté i njé réndésie té posagcme,
pasi gé, si¢ éshté cekur mé larté, interpretimi i ligjit éshté rol saktésisht i Dhomés
sé Posagme.

Dhe né fund, duhet té merren parasysh aspektet praktike té funksionimit té organit
gjyqésor, vecanérisht né rastet kur pérbéhet pjesérisht prej gjyqtaréve
ndérkombétaré dhe pjesérisht prej atyre vendoré. Kérkesa gé njé organ i tillé
gjithmoné té béjé shqyrtimet né pérbérje té ploté do té conte né situata ku organi,
p.sh. pér shkak té vendit té liré apo mungesés sé pérkohshme té njé apo mé shumé
anétaréve, né fakt nuk do té jeté né gjendje té kryej funksionet e tij gjygésore pér
njé periudhé kohore mé té gjaté apo mé té shkurtér.

Duke konsideruar até gé u cek mé larté, paneli vjen né pérfudnim se neni 3.1 i
Rregullores s¢ UNMIK-ut nr. 2002/13 duhet té interpretohet né até ményré qé t’i
referohet pérbérjes s€ Dhomés sé Posagcme si térési, e jo pérbérjes sé paneleve gé
mund té Kkrijohen pér shqyrtimin e rasteve vec e vec. Sipas késaj, nenin 13.3 i
Urdhéresés administrative t¢ UNMIK-ut nr. 2006/17, ku parashihet caktimi i
paneleve prej tre gjygtaréve pér shqyrtim té padive, pra, té€ paneleve prej mé pak
se pesé gjyqtaréve té Dhomés sé Posagcme, nuk éshté né mospérputhje me nenin
3.1 té Rregullores s€ UNMIK-ut nr. 2002/13.

Mbetet té shihet nése, pavarésisht formulimit té nenit 13.3 té Urdhéresés
administrative t& UNMIK-ut nr. 2006/17, paneli i Dhomés sé Posagme mund té
pérbéhet prej katér, jo tre e as prej pesé gjyqgtaréve.

Paneli mendon se, pér dallim prej nenit 3.1 té Rregullores sé UNMIK-ut nr.
2002/13, neni 13.3 i Urdhéresés administrative t¢ UNMIK-ut nr. 2006/17 nuk le
hapésiré pér ndonjé dykuptimési. Fjalia e paré e nenit 13.3 parasheh “panelet e
pérbéra prej tre gjyqtaréve” e jo prej sé paku tre gjyqtaréve. Ky interpretim strikt
mbéshtetet nga fakti se fjalia e dyté vazhdon duke saktésuar se “njé panel 1 tillé
prej tre gjyqtaréve” pérbéhet prej kryetarit t€ trupit gjykues t€ Dhomés s€ Posagme
apo prej njé té deleguari té tij, prej njé gjygtari ndérkombétar dhe prej njé gjyqgtari
qé éshté banor i Kosovés. Asgjé nuk parashihet pér pérbérjen e panelit prej katér
gjyqtaréve.

Pérfundimi éshté se rasti para Dhomés sé Posa¢cme do té mund té shqyrtohej qofté
nga Dhoma e Posagme né pérbérje té ploté prej pesé gjyqtaréve apo nga paneli
prej tre gjyqtaréve, duke pasqyruar pérbérjen e pérzier t¢ Dhomés sé Posacme
(shumica gjygtaré ndérkombétaré dhe pakica gjyqgtaré vendoré), por jo edhe nga
paneli prej katér gjyqtaréve. Nése 1énda do t’i jepej panelit prej tre gjyqtaréve,
vendimet do té duhet té miratoheshin unanimisht; nése njé gjyqtar nuk do t€ mund
t’1 bashkohej dy kolegéve té tij, 1€nda do t€ duhet t’i referohej panelit né pérbérje
té ploté té Dhomés sé Posacme prej pesé anétarésh.

Mund té keté pasur situata kur, si¢ éshté cekur mé larté, paneli né pérbérje té ploté
i Dhomés sé Posacme nuk ka pasur mundési té béjé shqyrtime me pesé gjyqtaré
(shih § 37). Do té ishte plotésisht e kuptueshme nése korniza rregullative né fuqi
do t’ia mundésonte kryetarit t& trupit gjykues q€ né rrethana té caktuara t€ mos

zbatojé rregullat e pérgjithshme né fuqi dhe t’ia caktojé 1€ndét e caktuara panelit
prej katér gjyqgtaréve. Mirépo, nuk kishte asgjé né até kornizé gé shprehimisht do
t’ia mundésonte kryetarit t€ trupit gjykues njé gjé té tillé. Edhe nése supozojmé se
kryetari i trupit gjykues né ményré té nénkuptuar ka pasur kompetencé té gjej
zgjidhje té atypératyshme né rast té nevojés, né ligj nuk jané paraparé kurrfaré
kriteresh né kété drejtim. Pasiguria juridike gé rezulton dhe mungesa e
transparencés né vetvete nuk jané né pérputhje me kushtin gé tribunali duhet té
themelohet “sipas ligjit”, pra, qé pérbérja e tij duhet t& pércaktohet né bazé té
rregullave té garta, né ményré gé té shmanget ¢farédo arbitrariteti né caktimin e
Iéndéve gjyqgtaréve (shih GJEDN], Iwarnczuk kundér Polonisé, nr. 39279/05,
vendimi i datés 17 néntor 2009; GJEDN;j, DMD Group A.S. kundér Sllovakisg, nr.
19334/03, aktgjykim i datés 5 tetor 2010, § 66).

Rrjedhimisht, Dhoma e Posacme, gjaté shqyrtimit té Iéndés sé ankuesit me katér
gjyqtaré nuk mund t€ konsiderohet si tribunal “themeluar sipas ligjit”.

Ankesa pasuese dhe kérkesa pér shgyrtim nuk kané pasur mundésiné e korrigjimit
té késaj parregullsie, edhe pse gé té dyja jané shgyrtuar nga Dhoma e Posa¢me né
pérbérje té ploté prej pesé gjyqtaréve. Ankesa éshté shpallur e papranueshme,
ndérsa kérkesa pér shqyrtim éshté refuzuar né bazé té asaj se ankuesi nuk ka
paragitur ndonjé fakt té ri vendimtar gé do t¢ mund té ndikonte né vendimin e
datés 5 shkurt 2008.

Rrjedhimisht Paneli vjen né pérfundim se neni 6 § 1 i KEDNj-sé éshté shkelur.

V. REKOMANDIMET

46.

47.

48.

Duke pasur parasysh natyrén e shkeljes sé nenit 6 § 1 t¢ KEDNj-s&, Paneli nuk
mund té spekulojé nése rezultati i procedurave do té ishte tjetér po ge se nuk do té
ndodhte kjo shkelje. Prandaj, nuk rekomandon ndonjé kompensim pér déme
materiale.

Sido gé té jeté, mbetet fakti se procedura lidhur me kérkesén e ankuesit pér
rishgyrtim, sipas mendimit té Panelit nuk é&shté zbatuar plotésisht né pérputhje me
KEDN;j-né.

Paneli konsideron se pranimi i shkeljes nga ana e UNMIK-ut do té paragiste
formé té duhur té zgjidhjes sé ¢farédo démi jomaterial gé ankuesi mund té keté
pérjetuar.

PER KETO ARSYE,

Paneli, njézéri,

1. KONSTATON SE KA PASUR SHKELJE TE NENIT 6 § 1 TE KONVENTES
EVROPIANE PER TE DREJTA TE NJERIUT;



2. REKOMANDON QE PERFAQESUESI SPECIAL | SEKRETARIT TE
PERGJITHSHEM TE EMER TE UNMIK-UT TE PRANOJ SE KA PASUR
SHKELJE TE NENIT 6 § 1 TE KONVENTES EVROPIANE PER TE DREJTA
TE NJERIUT.

Anila PREMTI Marek NOWICKI
Ushtruese e detyrés sé zyrtares ekzekutive Kryesues



